
ҰЛТТЫҚ ҚҰҚЫҚ ЖҮЙЕСІНДЕГІ ХАЛЫҚАРАЛЫҚ ҚҰҚЫҚ НОРМАЛАРЫН 
ИМПЛЕМЕНТАЦИЯЛАУ МЕХАНИЗМДЕРІНІҢ ТҮРЛЕРІ МЕН ҮРДІСІ 

Түйін. Берілген мақалада авторлар ішкімемлекеттік құқыққа халықаралық құқық нормаларын жүзеге асы-
ру механизмдерін қарастырады, атап айтқанда,халықаралық құқық нормаларын ұлттық құқықтық жүйеге им-
плементациялау механизмдерінің түрлері үрдістері срапталынады. .

Түйін сөздер: имплементация, механизмдер, халықаралық құқық, ішкімемлекеттік құқық, құқық 
нормалары,трансформация.

Резюме. В данной статье авторами рассмотрены вопросы механизмов реализации норм международного 
права во внутригосударственное законодательство, в часности были проанализированы процедуры и виды 
механизмов имплементации норм международного права в национальной правовой системе.

Ключевые слова: имплементация, международное право, внутригосударственное право, нормы право, 
трансформация.

Summary. In this article, the author reviewed the procedures and types of mechanisms for the implementation of 
international law in the national legal system. Conducted a comparative legal analysis of foreign legal systems in the 
area under study.

Keywords: implementation, international law, domestic law, legal norms, transformation.

Мемлекеттердің өзара бір біріне ықпал етуі мен тәуелділіктің артуына байланысты, Қазақстан 
Республикасының әлемдік қоғамға интеграциясына байланысты – Қазақстан Республикасының 
ішкімемлекеттік дамуына халықаралық құқық нормаларының ықпал ету мәселелері барған сайын 
өзектілігін арттыруда. 

Қазіргі таңда Қазақстан Ресубликасы үшін халықаралық құқық нормаларының ұлттық құқық 
жүйесіне имплементациялау механизмдерінің жетілдіру мәселелері аса өзекті мәселелер қатарына 
енуде. Бұл кеше ғана мемлекеттердің тек ішкімемлекеттік мәселелеріне жататын қатынастарды реттейтін 
халықаралық құқық рөлінің өсуімен бірге жүретін әлемдік жаһандану үрдістерімен, экономикалық 
және мәдени интеграцияменүндеседі.

Елбасы Н.Ә.Назарбаев айтқандай, «Модернизация бір жылмен ғана шектеліп қоймайды. Бұл 
жүйелік пен үнемі жаңа әдістер іздеуді талап ететін өте ұзақ жұмыс» [1].

2019 жылдың 2 қыркүйегіндегі Президент Қ-Ж. Тоқаев өзінің Қазақстан халқына біріншіЖолдауында: 
«Негізсіз, жүйесіз саяси ырықтандыру елдің ішкі саяси ахуалының тұрақсыздығына... әкеліп соғатынын 
әлем елдерінің тәжірибесінен көріп отырмыз... Сондықтан біз саяси реформаларды «асығыстыққа са-
лынбай», керісінше, кезең-кезеңімен, табанды түрде және жан-жақты ойластырып жүзеге асыратын 
боламыз...» деп атап өткен [2].Елбасы Н.Ә. Назарбаевтің ұзақ мерзімді стратегиясы «Қазақстан -2030»: 
Барлық Қазақстандықтардың өсіп өркендеуі, қауіпсіздігі мен әл-ауқатының артуы: Ел Президентінің 
Қазақстан халқына Жолдауында былай деп көрсетілген: «...әлемдік тәжірибе тұрғысынан біз даму-
ымызды саралап,терең зерделеуіміз қажет, сондай-ақ,өзіміздің реформаларымыздың жүзеге асырылу 
деңгейін салыстырып, әлемдік тәжірибеге сәйкес жаңа институттарды құру керек.Сонымен қатар, өз 
күшті және әлсіз жақтарын дұрыс танып саралай білу де маңызды...» [3]. Бұл стратегия Қазақстан 

Республикасында халықаралық құқық нормаларын имплементациялау күрделі кешенінің бірқатар 
қырларының теориялық мәнділігін тану менсараптама жасау мүмкіндігі болып табылады. 

Басқа мемлекеттермен өзара түсіністік пен ынтымақтастыққа нақты, сәйкестендірілген және са-
уатты заңнамасыз жету қиындыққа әкеліп соқтырады.Осыған байланысты Қазақстан Республикасы, 
өзге мемлекеттер сияқты, өз тәжірибесінде халықаралық шарттар нормаларының ұлттық заңнамаға 
имплементациялауына байланысты мәселелерімен жиі соқтығысады [4,7б.]. 

Ішкімемлекеттік заңнама, көптеген елдердің конституцияларыішкімемлекеттік қатынастарға 
халықаралық шарттардың ықпал ету басымдылық мәнін бекітеді, халықаралық шарт елдің құқықтық 
жүйесіне құрылымдылық бөлігі ретінде енеді.

Осылайша, Конституцияның 4 бабының үшінші тармағына сәйкес, Республикамен ратификация-
ланған Халықаралық шарттар оның заңдары алдында басымдылыққа ие болады. Қатысушысы 
Қазақстан Республикасы болатын Республика территориясындағы халықаралық шарттардың тәртібі 
мен орындалу шарттары Қазақстан Республикасының заңнамасымен анықталынады.[5].

Қазіргі таңда Қазақстан Республикасының халықаралық құқықтық міндеттемелерін жүзеге асы-
ру жағынан Қазақстан Республикасының құқықтық жүйесінің құрылуы іске асырылуда. Бұл жағдай 
қарастырылып отырған зерттеудің тек теориялық қана емес, сондай-ақ, тәжірибелік өзектілігінің 
қажеттілігінен туындатып отыр. Сонымен қатар, халықаралық құқық осы жағдайдың арқасында 
қатынастардың қатысушылары жеке және заңды тұлға болатын Қазақстан Республикасының құқықтық 
жүйесінде реттеушілік ықпал етіп отыр, ал Қазақстан Республикасының ішкімемлекеттік құқық 
субъектілері халықаралық құқық нормаларын имплементациялауға тікелей қатысуға мүмкіндік алды.

Қазақстан Республикасы Конституциясының нормалары мен ережелерін жүзеге асыру, консти-
туциялық заңдылықты бекіту,адам құқықтары аясында жалпы танылған қағидалар мен стандарттарды 
сақтай отырып заңдар мен басқа да құқықтық актілерді Негізгі Заңмен қатаң сәйкестікте қабылдауды, 
сондай-ақ, конституциялық мәдениетті көтеруді талап етеді.

Шарттық тәжірибе мен халықаралық шарттарды орындау нормаларымен байланысты мәселелердің 
теориялық, сонымен қатар тәжірибелік тұрғыдан маңызы өте зор екені сөзсіз. Халықаралық шарт-
тарды орындау мәселелерінің, ішкімемлекеттік үрдістердің ғылыми зерттеленуі әлемнің елу бәсеке-
лестікке сай елдердің қатарына кіруге талпынған мемлекеттер үшін ерекше мәнге ие болады. Мұнда 
сөз халықаралық-құқықтық нормалардың орындалуын қамтамассыз ететін халықаралық және ішкі-
мемлекеттік механизмдердің өзара үндестігінің дамуында болып отыр. [6, 4б.].

Сандық (цифрлік) дамудың жоғарғы ырғағы, мемлекетті басқару жүйесін жаңарту, экономикада, 
саясатта, идеологияда, әлеуметтік ая мен басқа да факторларда трансформацияны тудыратын қазіргі за-
ман қиыншылықтары (қауіптері) мемлекеттік органдар мен қоғамдық бірлестіктердің құқық үстемдігін 
нығайту үшін көп күш жқмылдырады. [7].

Халықаралық-құқықтық нормалардың басым көпшілігі имплементацияның ішкімемлекеттік 
механизмі арқылы жүзеге асырылады. Халықаралық-құқықтық реттеудің тиімділігін арттыруға тал-
пыныс ХХғ. басынан басталған халықаралық құқық аясында мемлекеттердің еркі бойынша импле-
ментация мен оның ережелерін тек ішкімемлекеттік құқықтық жүйеде ғана емес, сонымен қатар 
халықаралық деңгейде жүзеге асыруға шақыратын құқықтық құралдар мен оған сәйкес құқықтық және 
ұйымдастырушылық нысандарды құру үрдісін бастауға алып келді. Бұл мәселені шешу халықаралық 
құқық нормаларын имплементациялаудың халықаралық механизмін жасау арқылы жүзеге асады. Оны 
халықаралық құқық міндеттемелеріне сәйкес жанжақты, уақтылы және толық қолданылынуы үшін 
жеке мемлекетпен, сондай-ақ, бірнеше мемлекеттердің жиынтығымен пайдаланатын құқықтық және 
ұйымдастырушылық нысандағы құқықтық құрал ретінде анықтауға болады. 

Өкінішке орай, қазіргі таңда мемлекеттердің өз халықаралық міндеттемелерін орындамауы не-
месе нақты жүзеге асырмауы халықаралық құқық нормаларын имплементациялау үрдісін тиімсіз, ал 
халықаралық құқықтық реттеуді мәнсіз етіп көрсетеді.

Халықаралық құқық нормаларының имплементациясы көптеген жағдайда – бұл мақсатта өздерінің 
ішкі ұйымдастырушылық-құқықтық механизмдерін қолднатын егеменді елдердің прерогативасыболып 
саналады. Ішкімемлекеттік деңгейдегіхалықаралық құқық нормаларының имплементация механиздері 
деп халықаралық құқық міндеттемелеріне сәйкес қабылданған, оларды жүзеге асыруды қамтамассыз 
ету мақсатында қолданылатын ұлттық құқық пен ұйымдастырушылық құралдардың жиынтығы деп 
түсіну керек.

Мемлекеттер өз міндеттемелерініңорындалуын қамтамассыз етуді мақсат ете отырып, олар, жал-
пы алғанда, халықаралық құқық нормаларын имплементациялау механизмі деп аталатынұжымды 
(бірлескен) не жеке нысанда әртүрлі ұйымдастырылған құқықтық құралдарды қолданады. Халықаралық 
және ұлттық деңгейде халықаралық құқық нормаларын имплементациялау механизмінің оңтайлы 
моделін ғылыми тұрғыдан зерттеу бастамасы, кем дегенде, екі фактіментуындаған. 

Біріншіден, халықаралық құқық нормаларын имплементациялаумемлекеттік органдарының 
тұрғысынан халықаралық нормаларды ішкімемлекеттік заңнамағақабылдауықұқықшығармашылық 
қызметіне келмейтіндігімен түсіндіріледі, бірақ, сондай-ақ халықаралық-құқықтық нормалар ереже-
лерінің шын мәнінде орындалуын қамтамассыз ететін шаралар кешенін жүргізуді ұсынады. 

Екіншіден, халықаралық құқық нормаларын имплементациялау ішкімемлекеттік құқықшығар-
машылық немесе құқықтық қолдау қызметімен ғана шектелмейді. Халықаралық үкіметаралық ұйым-
дардың мәні мен маңызының өсуіне байланысты мемлекеттер олардың көпжақты халықаралық келісім-
шарттардың имплементациясы ретінде пайдалануына жиі жүгілетін болды.

Халықаралық құқық норма имплементациясының механизмі әрбір мемлекеттің ішкімемлекеттік 
дәрежесінде бар. Бірақ, бұл механизмнің барлық мемлекеттерге тән жалпы, сондай-ақ, арнайы белгілері 
болады. Осындай белгілер белгілі бір мемлекеттің құқықтық жүйесінің ерекшеліктеріне тәуелді болады.

Халықаралық құқық нормаларын имплементациялау механизмі ретінде мақсаты нормаларды жүзеге 
асыру болып табылатын халықаралық және ұлттық деңгейде халықаралық құқық субьектілерімен 
қолданылатын нормативті және институциялық (ұйымдастырушылық-құқықтық) құралдардың белгілі 
бір жиынтығы танылады [8, 86б.].

Іс жүзінде құқықтық және ұйымдастырушылық құралдар арақатынасы халықаралық немесе 
ұлттық деңгейде халықаралық-құқықтық нормаларды имплементациялау мақсатында қолданылатын 
құқықтық сипат шаралары әрдайым ұйымдастырушылық-атқарушылық сипаттағы құқықтық ереже-
лерге сай халықаралық және ұлттық органдарымен орындалатын кешенді шараларды жүргізуімен 
ұштастырылады. 

Имплементация механизмі жүзеге асырылатын қызметтер мен әдістерден, заңды үрдістер мен 
институттарды тасымалдап алудан ғана тұрмайды, ол сондай-ақ, әлеуметтік-құқықтық құбылыс-
тардан құрылады, өйткені белгілі бір құқықтық жүйенің, халықтың ерекшелігі болатын өзге мәде-
ниет, өзге құқықтық құндылық– бұның барлығы белгілі бір компоненттердің ұлттық жүйесінің 
мәжбүрлі түрде ассимиляциясына әкеліп соқтырады.Егер де имплментацияланған норма елдің 
ішкімемлекеттікқұндылықтар мен көзқарастарға сәйкес келмесе, ешқандай трансформация да, адап-
тация да оның орындалуына ықпалын тигізе алмайды, ол ұлттық құқықтық жүйесімен қабылданбай 
жүзеге асырылмай қалады. 

Кез келген мемлекетке тән халықаралық құқықтық норма имплементациясының ішкімемлекеттік 
механизмінің негізгі элеметтері болып: 

– халықаралық құқықты жүзеге асыру үшін қолданылатын ұлттық құқық құралдары;
– халықаралық құқықтан туындайтын, жауапкершілікті орындалуына уәкілетті мемлекеттік орган-

дар жүйесіболып табылады. 
Имплементациялық үрдіс негізгі үш деңгейден тұрады: мемлекетаралық, халықаралық және 

құқықтық мәдениет байланыстарының деңгейі. 
Бірінші деңгейде имплементациялық үрдіс жүйелік сипатта болмай, белгілі бір салаларда ұлттық 

заңнама ықпалдылығымен шектелсе, екінші деңгейде имплементациялық үрдіс халықаралық құқық 
нормалары мен қағидаларының ассимилияциясы мен оларды енгізуге байланысты бір бағытталған 
сипатта болады, ал үшінші деңгейде имплементация екі жақты өзара келісілген рәсім, ең терең, 
жүйеленген сипатта болады. 

Халықаралық құқық нормаларының құқықтық мазмұнының ішкімемлекеттік деңгейде жүзеге 
асырылуына ықпалын қарастыра отырып, оның нормативті ережелер сипаты мен мемлекеттің ішінде 
қолдану мүмкіндігіне орай онда екі түрлі норма бар екендігін айта кету қажет: өз-өздігінен және тек 
қана ұлттық құқық нормаларымен бірге немесе оның көмегімен қолданылатын нормалар. 

Әрбір мемлекеттің халықаралық құқық нормаларын имплементациялауының ұлттық механизмі 
ішкі құқықтық жүйе ерекшелігіне байланысты тек қана өзіне тән қырларына ие болады [9, 46б. ]. 

Бірақ, оның құрылымын сипаттайтын біршама белгілер кез келген мемлекеттер үшін жалпы сипат-
та болады. Имплементацияның ұлттық механизм құрылымы келесі элементтерден тұрады: 

–ішкі мемлекеттік деңгейде халықаралық міндеттемелердің орындалуын қамтамассыз ететін ұлт-
тық құқықтық тәртіпте бекітілген құқықтық құралдар;

–халықаралық міндеттемелердің орындалуына құзыреті бар мемлекеттік органдар жүйесі;
–ұлттық құқықтық қолдану тәжірибесі; 
–халықаралық гуманитарлық құқығының имплементациялауын қамтамассыз ететін ішкімемлекет-

тік деңгейде қолданылатын ұйымдастырушылық құралдар. 
Халықаралық құқық нормаларын ұлттық жүйеде нормативті түрде қамтамассыз етуі ішкімемлект-

тік деңгейде халықаралық-құқықтық ережелердің құқықтық негізін құрайды және олар: 
– жалпы сипаттағы нормативті құқықтық актілер (мысалы, халықаралық және ішкімемлекеттік 

құқық арақатынасы туралы, халықаралық шарттарды жасау, орындау және денонсациялау туралы, 
құқықшығармашылық қызмет туралы, имплементация аясындағы мемлекеттік органдардың құзыреті 
туралы); 

– нақты халықаралық шарттар (имплементациялық құқықтық актілер) бойынша халықаралық 
міндеттемелердің жүзеге асырылуын қамтамассыз ету мақсатында қабылданған ұлттық құқықтық 
актілерден тұрады. 

Бұл құралдардың құқықтық мазмұны, ең алдымен, ұлттық заңнамадағы халықаралық және 
ішкімемлекеттік құқық арақатынасы жөніндегі мәселелерге қатысты шешімдерге тәуелді болады. 

Ішкі мемлекеттік деңгейдегі имплементация механизмі халықаралық құқықтықтан шығатын 
міндеттемелерді жүзеге асырушы мемлекеттік органдарды да қамтиды. Мемлекеттер, әдетте, заңды 
тәртіпте имплементацияның арнайы органдар жүйесін белгілейді және құзыретіне халықаралық 
шарттармен қарастырылатын мәселелерді барлық мемлекетік органдарымен имплементация бойын-
ша міндеттемелерді жалпы сипатта реттейді.Әдетте, бұл сыртқы қатынастарды өз құзыреті шегінде 
жүзеге асыратын мемлекет органдары –мемлекет басшылары, парламент, үкімет. Қызметі имплемента-
ция болып табылатын органдар жүйесі құқықшығармашылық қызметін атқару бойынша халықаралық 
шарттарды жасау, орындау мен денонсациялау жөніндегі қатынастарды реттейтін мемлекеттің консти-
туциясымен, басқа да заң актілерімен анықталынады.

Ұлттық имплементациялық механизмінің маңызды элементі болып халықаралық құқық имплемен-
тациясын қамтамассыз ету үшін ішкімемлекеттік деңгейде қолданылатын ұйымдастырылған элемент 
табылады. Өз мазмұны бойынша олар қосымша ішкімемлекеттік құқықшығармашылыққабайланысты 
емес ережелердің орындалуын мақсат етіп қойған халықаралық шарт қатысушыларының мемлекеттік 
органдармен, заңды және жеке тұлғалармен қабылданған ұйымдастырушылық-өкімдік сипаттағы ша-
раларды білдіреді. Бұндай шаралар халықаралық шартпен қоса ішкімемлекеттік деңгейде анықталуы 
мүмкін. Олардың қатарына келесілер кіруі мүмкін: халықаралық нормалар сәйкестігіне байланысты 
ұлттық заңнамаға сараптама жүргізу, әртүрлі отырыстар, семинарлар ұйымдастыру, халықаралық құқық 
жөнінде білімді әртүрлі әдістер арқылы тарату, халықаралық құқықтың қандайда болмасын ережелері 
туралы ақпарат беру, материалды-техникалық әрекеттер жасау т.б. Кейбір жағдайда халықаралық 
құқық нормаларын имплементациялау үрдісін жүргізу үшін ұлттық ведоствоаралық комиссиялар не-
месе басқа да министрліктер мен мемлекеттік басқарудың республикалық органдарының қызметтерін 
координациялау органдары, кәсіпорындар, ұйымдар мен мекемелер құрылуы мүмкін. Халықаралық 
құқық нормаларын имплементациялаудың ішкімемлекеттік механизмінің бар болуы мемлекеттердің 
қабылдап отырған халықаралық міндеттемелерін толық, жанжақты және уақтылы жүзеге асырылуын 
қамтамассыз етуге мүмкіндік береді. 

Мемлекеттермен қабылданған имплементациялық механизмдер олардың құқықтары халықаралық 
және ішкімемлекеттік құқық арақатынасының қай теориясына сәйкес қабылданғанына байланы-
сты болады. Қазіргі заман конституциялық заңнаманың бірден бір элементі халықаралық және 
ішкімемлекеттік құқық арақатынасының регламентациясы болып табылады. Әртүрлі мемлекеттердің 
имплементациялық механизмдерін сараласақ, онда қолданып отырған критерийлерге байланы-
сты конституциялық нормаларды басшылыққа ала отырып халықаралық құқық нормаларын жүзеге 
асыруының келесі әдістерін атап кетуге болады: 

– халықаралық құқық пен ұлттық құқық арақатынасына монистік және дуалистік теорияны 
тану критерийі. Мемлекеттердің абсолютті көпшілігі монистік теорияға бағытталған және де олар 
халықаралық норманы оның өздерінің ұлттық құқықтарына тең мәртебеде екенін немесе халықаралық 
құқықтың ұлттық заңнан жоғары екенін таниды. Дуалистік теорияға бағытталған мемлекеттер (Ан-

глия, Канада, Швеция, Израиль, Финляндия) шарттардың немесе әдеп-ғұрыптардың қызмет етуі сәйкес 
мемлекет территориясында тек қана олардың құқықтық жүйесіне арнайы заңның енуіне мүмкіндік 
беріледі;

– халықаралық құқық нормаларының қолдану критерийлері олардың заңи табиғатына қатысты 
болады: шарттық нормалар мен әдеп-ғұрыптық нормалар.

Көрсетіліп отырған критерийлерді ескере отырып, имплементациялық механизмдерінің келесі са-
наттарын айтып кетуге болады: 

1) ұлттық құқық немесе ұлттық құқық жүйесінің бөлігі ретінде тек қана халықаралық шарт-
ты қарастыратын конституциялық имплементациялық механизмдер. АҚШ Конституциясында 
орындалуға берілген АҚШ заңдары мен Конституциясы, сондай-ақ, қабылданған және қабыданатын 
шарттар елдің жоғарғы заңдары болып табылады және қандайда бір штаттың заңдары мен консти-
туциясында қандай да бір қарама-қайшылықтар болса да, әрбір штаттың соттары олардың орында-
луын міндеттейді(6 б.).Дәл осындай ережелер Аргентина Конституциясында (31б.), Болгария Кон-
ституциясында (5б.), ЕгипетКонституциясында(151б.), Жапония Конституциясында (98б.), Қырғыз 
Конституциясында (12б.), Литва Конституциясында (138б.), Нидерланды Конституциясында ( 93б.), 
Румыния Конституциясында (10б.), ШвейцариКонституциясында (113б.), Венесуэла Конституци-
ясында (128б.), Югославия Конституциясында (124б.) кездеседі. Бұл санаттағы конституциялық 
имплементациялық механизмдерінде халықаралық шарттардың мәртебесін анықтайтын әртүрлі 
жағдайда қарастыратындығын айта кету қажет. Конституцияларда сәйкес жолмен ратификацияланған, 
жарияланған сәттен бастап күшіне енетін, қарсы тараппен де қолданылатын халықаралық шарттардың 
заңнан жоғары күшке ие болатындығы туралы ережелер қабылдануы мүмкін. Бұндай ережелер Фран-
ция Конституциясында(55б.), Мали Конституциясында(116б.), Того Конституциясында(23б.), Туни-
сКонституциясында (23б.), Буркина-Фасо Конституциясында(151б.), Гвинея Конституциясында (79б.) 
көрініс табады[10,581-730]. 

Кейбір мемлекеттердің конституцияларында халықаралық шарттардың тек қана нақты рет-
теу обьектісіне қатысты екендігі туралы жарияланады. Мысалы, Чех Республикасының Конститу-
циясында адам құқықтары мен фундаменталды бостандықтары туралы ратификацияланған және 
промульгацияланған халықаралық шарттары тез арада күшіне енуі ықтимал және заңға қатысты басым 
болады(10б.). Бұндай ережелер Словакия (11б.) және Испания (10б.) Конституцияларында да бар.

2) халықаралық құқықтың әдеп-ғұрып нормаларымен танылған конституциялық имплементациялық 
механизмдероларды ұлттық құқықтық салада қолдану мүмкіндігін береді. Осы орайда Австрия 
Конституциясының 9 бабы бойынша «халықаралық құқықтың жалпы танылған нормалары құқықтың 
бір бөлігі болып танылады» делінген. Эстония Конституциясы халықаралық құқықтың қағидалары мен 
нормалары эстон құқықтық жүйесінің бірден бір бөлігі екендігін бекітті (3б.). Дәл осындай ережелер 
Венгрия Конституциясында (7б.), Ирландия Конституциясында (29б.), Сомали (19б.) мен Өзбекістан 
(Преамбула) Конституциясында орын тапқан.Германия Конституциясы халықаралық құқықтың жалпы 
танылған нормаларын құқықтың интегралды бөлігі деп қана тани қоймай, сонымен қатар оның заң 
алдында басымдылығы мен территориядағы халықтың құқықтары мен міндеттеріне қатысты тікелей 
әрекет етуін жариялайды (25б.); 

3) халықаралық құқықтың кез келген нормаларын ұлттық құқық жүйесінің бөлігі ретінде танитын 
конституциялық имплементациялық механизмдер. Бұл Қазақстан Республикасы Конституциясының 
ережелері, олар «халықаралық құқық нормалары мен қағидалары және Қазақстан Республикасының 
халықаралық шарттары оның құқықтық жүйесінің құрылымдық бөлігі» деп жариялаған болатын.Егер 
де «халықаралық шарт заңда бекітілген нормалардан өзгеше бекітілсе, онда халықаралық шарттар нор-
малары қолданылады» (15б., 1т.). Осындай ережелер Греция Конституциясында (28б.), Молдавия (4б., 
1және 2т.), Оңтүстік Корея (6б., 1т.) және Грузия (6(2)б.) Конституцияларында көрініс тапқан [11, 87б.].

Бүгінгі таңда имплементация үрдісі қалай болса да әлемнің әрбір мемлекетін жаулап алды. Бұл 
үрдістің нәтижесі ретінде халықаралық-құқықтық шарттармен белгіленген міндеттемелердің ішкі 
заңнамамен қарама қайшы келген кезде халықаралық-құқықтық шарттар ережелерінің қолданылуы 
конституциядағы бекітілуі болады. 

Тәжірибе көрсеткендей, қандай да бір келісімнің имплементациясы жиі құқықтық мәндегі үлкен 
даудың пәні болады және субьектілердің халықаралық келісімнің мүлтіксіз қолданылуына әкеліп 
соқтырмайды.

Халықаралық құқық имплементациясының тиімді қамтамассыз етілуі үшін негізгі жауапкершілік 
мемлекеттердің мойнына артылады. Дегенімен, халықаралық келісімдерде қандай да болмасын 
мемлекеттердің қатысуы олардың барлық ережелері автоматты түрде қолданылып, тиімді орындала-
ды дегенді білдірмейді. Ол үшін халықаралық шарттардың орындалуын қамтамассыз ететін ұлттық 
құқықтық тәртіп шаралары мен құқықтық жүйені жүзеге асыру ықтимал.

Имплементациялық конституциялық механизмдерді сараптай отырып, ұлттық заңнамада 
халықаралық нормаларды жүзеге асыру көптеген сан алуандылығымен ерекшеліктелінетін нақты 
әдістер туралы қорытынды жасауға болды. Монистік теорияға жүгінген мемлекеттерге сілтеме де-
ген әдіс сай келеді, оның екі түрі бар: бас сілтеме, ол халықаралық құқықтың әдеп-ғұрыптық норма-
лар (Австрия Конституциясы) мен барлық халықаралық шарттары (АҚШ Коституциясы) мәртебесі 
туралы сөз қозғалғанда қолданылады; және ішінара сілтеме, шарттың ережелеріне қайшы келетін 
нормалары бар нақты заңға қолданылады. Сілтеменің аса бір маңыздылығы халықаралық құқық 
нормаларының ұлттық құқықтан басымдылығын тану туралы айтқанда, ерекше атап өтсек, олардың 
коллизиясы туындаған кезде пайда болады. Сілтеме өзінің сипатына қарай конституция ұлттық 
нормаларды халықаралық құқық нормаларымен теңдестірсе де,халықаралық құқық нормасының 
табиғатын өзгертпейді (АҚШ Конституциясы, Эстония мен Қазақстан Республикасының Конституци-
ясы), тек бір құқықтық жүйенің екінші құқық жүйесінде қолдану аясын санкциялайды.Халықаралық 
құқық нормаларын имплементациялаудың ішкімемлекеттік механизмінің бар болуы мемлекеттермен 
қабылданатын халықаралық міндеттемелерді қабылдануын толық жүзеге асыруды қамтамассыз етуге 
мүмкіндік береді, яғни халықаралық аренада оңды мәртебесін нығайтатын халықаралық шарттардың 
бұлжытпау орындалуын қамтамассыз етеді.Мұндай мемлекетке мысал ретінде Қазақстан Республи-
касын келтіруге болады, өйткені республика халықарлық құқық нормаларын имплементациялауының 
ішкімемлекеттік механизміне ие бола отырып, өзінің мойнына артып алған барлық халықаралық-
құқықтық міндеттемелерді сапалы түрде жүзеге артуын қамтамассыз етеді. 

Халықаралық қатынастардың жан-жақты зерттелінуі халықаралық құқық жүйесінің үздіксіз 
және екпінді дамып келе жатқандығы туралы қорытынды жасауға болады. Бүгінгі таңда халықаралық 
құқықтық реттеуге мүлде жаңа, бұрын соңды жарияланбаған қырлар тән. Мемлекеттер арасында 
жасалған шарттар санының өсуі мен халықаралық жауапкешіліктерді орындалынуына талпыну мем-
лекет арасындағы тәуелділіктің өсуін көрсетеді. Сан алуан халықаралық жауапкершіліктерді орын-
дай отырып мемлекеттер өз тәжірибесінде халықаралық шарт нормаларының жүзеге асырылуы мен 
олардың орындалуын қамтамассыз ететін жаңа механизмдерді табуға байланысты түрлі мәселермен 
амалсыз соқтығысып отырады.[6,3б.].

Біздің ойымызша, имплементация мәселелері күні бүгінге дейін өте өзекті мәселелер қатарына 
жатады және бірқатар әлемдік үрдістерге тән болып келеді, олардың арасынан: экономикалық және 
мәдени жаһандану мен интеграцияны атап өтуге болады. Бұл үрдістердің бірден бір ерекшелігі 
оларбастапқыдатек қана ішкімемлекеттікқатынастарды реттейтін халықаралық құқық ролінің үнемі 
өсуімен қатар жүреді. 

Қазақстан Республикасының ішкімемлекеттік дәрежесінде нормативті-құқықтық механизмдер 
қарқынды түрде дамуда. Бұл жақын болашақта Қазақстан Республикасының ішкімемлекеттік және 
халықаралық құқық арақатынасындағы дуализмді сақтап қалуын, сондай-ақ, өзара қызмет етудің 
жалғасуын көздейді. 

Халықаралық деңгейде белгілі бір халықаралық құқық нормалар мен институттарының дамуына 
ықпал ететін тенденциялар күшеюде, бірақ бұл тенденцияларды қалыпты деп атай қоюға болмайды.

Жоғарыда көрсетілген мәліметтердің бәрін ескере келе, мемлекеттің сырқы саясатын жүзеге асыру 
механизмі мен халықаралық аренада халықаралық және ішкімемлекеттік құқық арақатынас шаралары 
өзара жалпы түйіндесу нүктелеріне ие болады деп қорытындылаймыз. Мемлекеттердің сырқы саясаты 
тиімді болуы үшін олардың біріңғайлығы қажет, яғни, барлық мемлекет органдарымен біркелкі орын-
далуы керек. 

